
 
 

 

NJUOLGGADUSAT BIDJAT BIVDORÁHKKANUS JA FUOĐĐOKÁMERAID 
FINNMÁRKKUOPMODAGAS 

Dohkehuvvon: 22.03.2017 

 

1. Bivdovisti 

Bivdovisti oaivvilduvvo unnit gaskaboddosaš bivdoráhkkanus, mii galgá geavahuvvot 
boraspirebivdui.  

Ohcan: 

Ohcama bidjat bivdoráhkkanusa galggat sáddet post@fefo.no dahje FeFo, pb 133, 9811 
Vadsø ja galga sisttisdoallat čuovvuváš dieđuid:  

• Ohcci oktavuođadieđut 
• Kárta mii čajeha báiki ja koordináhtaid gosa bivdoráhkkanus galgá bidjot 
• Man guhká dat galgá leat dan báikkis 

FeFo meannudeapmi: 

FeFo meannuda ohcamuša Finnmárkkulága mielde. Bivdoráhkkanusa sajáiduhttin lea 
gaskaboddosaš iige mearkkaš meahccegeavaheami rievdama. Vejolaš guoskevaš 
vuoigatvuođalaččaide galgá dieđihuvvot. Sis lea golbma vahku buktit cealkámušaid. 

Juolludeami oktavuođas addá FeFo eanaeaiggátjulggaštusa čuovvovaš eavttuiguin: 

1. Julggaštus lea gaskaboddosaš, ja gusto gitta 3 bivdoáigodahkii. 
2. Bivdoráhkkanus ii galgga bissovaččat biddjot eatnamii, muhto fievrriduvvot eret 

bivdoguovllus maŋŋel geavaheami ja ovdal njukčamánu 1.b. maŋemus bivdojagis. 
FeFo galgá dieđihuvvot go bivdoráhkkanus fievrriduvvo olggos maŋŋá maŋimuš 
bivdojagi. 

3. Bivdoráhkkanusa galgá sáhttit sirdit muohtaváriin ja ii galgga leat bartta dahje gumpi, 
ja guokte olbmo galgaba nagodit loktet dan rehkii. 

4. Ii leat lohpi eatnamiid bilidit bidjama oktavuođas.  
5. FeFo sáhttá mannat iskat bivdoráhkkanusa.  
6. Go báiki rievdaduvvo, de galgá dat ovdagihtii leat čielggaduvvon FeFo:in, guoskevaš 

suorgeeiseválddiiguin ja vuoigatvuođalaččaiguin  
7. Almmuhusdoalli ferte ieš viežžat gielddas lobi bidjamii 
8. Bivdoráhkkanus galgá dušše adnojuvvot mearriduvvon ulbmiliidda (bivdit 

geatkki/riebana/ albasa). Dan ii sáhte geavahit eará ulbmiliidda nugo turismii dahje 
astoáigedoaimmaide. 

9. Doaibmabidju galgá čađahuvvot dainna lágiin ahte dat ii dagat vahágiid eará 
geavaheddjiide guovllus. Earáid geain lea geavahanvuoigatvuohta galgá vuhtiiváldit, 

erenoamážit boazodoalu. Lea julggaštusa oamasteaddji ovddasvástádus čielggadit 
gaskavuođa eará lágaide. 

10. Doaibmabidju ferte čađahuvvot dainna lágiin ahte eai báze dárbbašmeahttun hávit 
lundui. Muđui muittuhit ahte doaibmabiddji čorge dalán maŋŋá go doaibmabidju 
loahpahuvvo. Doaibmabiddji ovddasvástádus leat vejolaš bázahusat mat sáhttet 
čuohcit eanaeaiggádii plána- ja huksenlága ja nuoskkidanlágaid vuođul. 

11. Go bivdoráhkkanus biddjo suodjalanguovlluide, de ferte viežžat sierralobi 
suodjalanláhkaásahusas. Váldde oktavuođa Finnmárkku fylkkamánniin e-poastta 
bokte: fmfipostmottak@fylkesmannen.no 

12. Dárbbašlaš sierralobi mohtorjohtolahkii ferte viežžat gielddas jus ii sáhte johtit rabas 
mohtorjohtolagaid mielde. 

13. Áššemeannudeami ovddas galgá máksit divada. Ieš julggaštus lea nuvttá. 
14. Jus soames dáin eavttuin rihkkojuvvo, de sáhttá FeFo gáibidit buhtadusa 

meannudanáiggi ovddas, bivdoráhkkanusa sirdima dahje eretváldima ovddas, ja 
goluid ovddas dán oktavuođas. 
 

2. Finnmárkkuopmodaga fuođđokameraid ceggema eavttut: 
 

• Fuođđokamera eaiggát galgá merket kameraid ulbmiliin, eaiggátvuođa ja 
oktavuohtadieđuid. 

• Fuođđokamera eaiggát galgá galbet báikki gosa kamera lea bidjon. 
• Jus installašuvnnas jna. leat gáibádusat ohcamii guoskevaš suodjalanláhkaásahusa 

mielde, de galgá kameraeaiggát viežžat lobi suodjalaneiseválddiin 
• Govat olbmuin maid fuođđokamera dáhpedorpmis govve galget sihkkojuvvot. Mii 

čujuhit maid persovdnadiehtoláhkii, mii gusto dakkár áššiin gos olbmot govvejuvvojit 
kámerain. 

Ii leat persovdnadiehtolága rihkkun jus kámeraid bidjan dáhpáhuvvá: 

• Guovlluin gos lea unnán dahje ii leat almmolaš johtolat. 
• Installašuvdna lea biddjon ja njuolggaduvvon nu ahte dat dušše govvida 

registreremiid hui ráddjejuvvon guovllus. 
• Vejolaš olbmuid geat leat govvejuvvon govvemis lea váttis dahje veadjemeahttun 

identifiseret. 

